
71. Żewġ Kantanti 
 

 

Kantant b’wiċċ sfajjar, 

b’libsa bil-wisq mikduda, 

fl-għaxija jdur il-ħwienet bil-kitarra 

u f’kull ħanut 

jgħanni għanja jew tnejn, 

imbagħad idur l-imwejjed 

b’plattina f’idu... 

 

Jien naf ruħ oħra bħalu! 

naf lill-werżieq 

b’libsa bla ħajr, xehbiena, 

maħruq mix-xemx tas-sajf 

li jtir minn siġra għal oħra 

bil-frott mgħobbija, 

jgħanni għanja jew tnejn. 

Oh kemm nixtieq li nara 

is-siġar xi jnewlulu 

ġewwa l-plattina! 

